
Allsherjar- og menntamálanefnd Alþingis

Athugasemdir við 183.mál lagafrumvarp um Vopn,sprengiefni og 
skotelda.

Blönduósi, 14 nóvember 2012.

Stjórn Skotf.Markviss lýsir yfir ánægju sinni með frumvarpið,en vill 
jafnframt benda á eftirfarandi atriði sem þarfnast frekari skoðunar.

6.grein.

Í athugasemdum við 6.grein er talað um meinta misnotkun á 
undanþágu gildandi laga og að lítið hafi sést til skráðra skammbyssna 
í keppnum eða æfingum.

Einnig er talað um að skotvopn (skammbyssur)séu hættuleg tæki og 
forðast beri að þær komist í hendur óvandaðra einstaklinga.

Nú er það svo að til að öðlast réttindi til eignar og notkunar á 
umræddum vopnum þá verða umsækjendur að uppfylla allströng 
skilyrði,þar á meðal hreint sakavottorð og þurfa að hafa verið

M A R K V IS S



félagsmenn og stundað æfingar hjá viðurkenndu skotfélagi í ákveðinn 
tíma.

Við mótmælum því að rætt sé um heiðvirða skotíþróttamenn og 
konur,marga hverja sem keppt hafa fyrir hönd þjóðarinnar á 
alþjóðavettvangi sem „óvandaða" einstaklinga.

Ennfremur teljum við að þær skorður sem settar eru við eign á 
skammbyssum í gildandi lögum séu nægjanlegar og leggjum til að 
vikið verði frá ákvæðum 2 og 3 töluliðar 6 greinar ef um er að ræða 
skammbyssur ætlaðar til íþróttaskotfimi og standast staðla ISSF eða 
annars viðurkennds alþjóðasambands um íþróttaskotfimi.

10.grein.

Í þessari grein er lagt til bann við innflutningi á hálfsjálfvirkum 
skammbyssum sem taka miðkveikt hylki.

Við bendum á að með þessu er vegið að keppnisgrein ISSF og STÍ sem 
kallast Center fire pistol eða Gróf skammbyssa og keppt er í á 
íslandsmóti ár hvert,auk þess sem fjöldi löghlíðinna 
skotíþróttamanna/kvenna stundar æfingar í umræddri grein.

Væntanlega er ætlun banns við innflutningi að sporna við aukinni 
vopnaeign meðal glæpamanna hérlendis, við viljum benda á að 
lagasetning í þessa veru mun einungis bitna á þeim sem fara að 
lögum en ekki þeim sem lagasetningunni er beint að.

Við leggjum til eftirfarandi breytingu á 10.grein.

Að fenginni umsögn ríkislögreglustjóra verði heimilaður innflutningur 
á hálfsjálfvirkum skammbyssum fyrir miðkveikt og randkveikt skot og 
hálfsjálfvirkum rifflum fyrir randkveikt skot, sem uppfylla staðla ISSF 
og eru ætluð til íþróttaiðkunar.



19.grein.

Hér er kveðið á um hámarksfjölda skotvopna sem einstaklingur má 
eiga,og talan 20 byssur nefnd.

Sjálfsagt er að gera auknar kröfur á geymslu skotvopna ef fjöldi fer 
yfir ákveðna tölu,en erfitt er að sjá rök fyrir því að banna eignarhald 
fleiri en 20 vopna.

Við leggjum til að við 4 málsgrein bætist eftirfarandi grein. 

Lögreglustjóra er heimilt að veita einstaklingi leyfi til að eignast fleiri 

skotvopn en 20, enda uppfylli hann skilyrði sem sett eru í27.grein og 

29.grein þessara laga um vörslu skotvopna og skotfæra.

23.grein. um sölu skotvopna.

Við tökum undir athugasemdir Skotfélags Reykjavíkur og 
Skotíþróttasambands Íslands, og leggjum til að 2.málsgrein 23. 
greinar verði felld út úr frumvarpinu.

23.grein. Hljóðdeyfar.

Við fögnum því að opnað sé á notkun hljóðdeyfa á skotvopn og 
bendum á að árum ef ekki áratugum saman hefur verið hvatt til 
notkunar hljóðdeyfa í nágrannalöndum okkar,enda hlýtur það að ver 
a jákvætt að minnka truflum af völdum hávaða,hvort sem er á 
skotsvæðum að á veiðislóð.



Að vísu er einungis opnað á notkun hljóðdeyfa á riffa fyrir miðkveikt 
hylki og þykir okkur það miður.

Við leggjum til að notkun hljóðdeyfa verði leyfð bæði fyrir miðkveikt 
sem og randkveikt hylki.

Virðingarfyllst.

F.h. stjórnar Skotfélagsins Markviss.

Guðmann Jónasson.


